
KANDUNGAN

Data

BIL. PERKARA MUKA SURAT
1. | Tujuan
2. | Takrifan
3. | Latar Belakang
4. | Maklumat Perkongsian Data
5. | Skop Perkongsian Data
6. | Prosedur Permohonan Data
7. | Tadbir Urus Perkongsian Data
8. | Carta Alir Permohonan Perkongsian

2| 2025

1. TUJUAN

Garis Panduan ini menyediakan panduan perkongsian data yang bertujuan
untuk memastikan kecekapan dan keberkesanan pelaksanaan perkongsian
data di Yayasan Pembangunan Keluarga Darul Ta’zim.

Garis Panduan ini juga mengandungi prosedur permohonan data bagi
memudahkan pengendalian permohonan data daripada pihak agensi
awam dan agensi swasta serta penyelidik.

Garis Panduan ini diwujudkan berdasarkan rujukan daripada Garis Panduan
Perkongsian Data yang dikeluarkan oleh Jabatan Perkhidmatan Awam.

2. TAKRIFAN

Bagi maksud pemakaian garis panduan ini :

2.1

2.2

2.3

“"Data berkelompok” merujuk kepada data yang diekstrak
melalui sistem atau secara manual yang dikumpul dan disalurkan
kepada pemohon melalui sistem atau secara manual dan
disalurkan kepada pemohon secara pukal.

" Data statistik” (data agregat) merupakan data yang telah
diolah dalam bentuk angka-angka atau bilangan, butir-butir
(keterangan) yang ditunjukkan dengan angka dan perangkaan
seperti jumlah ibu tunggal berdaftar, jumlah penerima manfaat
dan lain-lain yang boleh dikongsi tertakluk kepada keputusan
pihak atasan Yayasan Pembangunan Keluarga Darul Ta’zim
(YPKDT).

“"Data mentah” (data granular) merupakan elemen data yang
belum diproses atau belum disesuaikan untuk kegunaan sistem
komputer dalam bentuk data berkelompok atau data tunggal.
Contohnya, nama, nombor kad pengenalan, alamat dan lain-lain
yang boleh dikongsi tertakluk kepada keputusan pihak atasan
YPKDT.

2.4

2.5

2.6

2.7

2.8

2.9

2.10

2.11

2.12

“Data tunggal” merujuk kepada data yang diekstrak melalui
sistem atau secara manual yang dikumpul dan disalurkan kepada
pemohon dalam satu set rekod atau boleh dipanggil sebagai data
individu.

“"Pasukan Penyelaras Perkongsian Data (PPPD)” merujuk
kepada jawatankuasa yang bersidang bagi mempertimbangkan
permohonan data yang diterima daripada pemohon data.

“"Penyelaras data” merujuk kepada Bahagian yang
bertanggungjawab menerima dan menyelaras persidangan
jawatankuasa bagi permohonan data, dan pemakluman kelulusan
permohonan data.

“"Pembekal data” merujuk kepada bahagian yang
bertanggungjawab membekalkan data kepada pengguna secara
sah dan selamat.

“"Pemilik data” merujuk kepada bahagian yang
bertanggungjawab terhadap kualiti, integriti dan memberikan
kebenaran akses kepada capaian data.

“"Pemohon data” merujuk kepada agensi awam, agensi swasta,
penyelidik dan lain-lain yang memohon data daripada YPKDT.

“"Pengurus data” merujuk kepada pegawai di bahagian yang
bertanggungjawab untuk mengemaskini serta menjaga
keselamatan dan akauntabiliti data. Pengurus data juga
bertanggungjawab menyediakan data bagi tujuan perkongsian
data.

“Perkongsian data” merujuk kepada agensi sektor awam
berkongsi data secara selamat antara agensi sektor awam,
swasta, penyelidik dan lain-lain bagi tujuan mengoptimumkan
potensi data.

“"G2G"” bermaksud Government-to-Government yang dirujuk
sebagai perkongsian data antara Agensi Sektor Awam dengan
Agensi Sektor Awam lain.

2.13

2.14

“"G2B"” bermaksud Government-to-Businesses yang dirujuk
sebagai perkongsian data antara Agensi Sektor Awam dengan
Komuniti Perniagaan. Komuniti perniagaan adalah termasuk tetapi
tidak terhad kepada Goverment Investment Company (GIC),
Government Link Company (GLC), syarikat swasta, Institusi
Pengajian Swasta dan Non-Government Organization (NGO).

“"G2C"” bermaksud Government-to-Citizen yang dirujuk sebagai
perkongsian data antara Agensi Sektor Awam dengan Rakyat.
Rakyat dalam dsar ini dirujuk sebagai warganegara dan
pemastautin tetap.

3. LATAR BELAKANG

Permintaan Data menjadi satu keperluan bagi tujuan tertentu terutama
kepada agensi-agensi Kerajaan sebagai pemilik data. Agensi Sketor
Awam hanya boleh berkongsi data apabila memenuhi prinsip yang telah
ditetapkan.

Prinsip-prinsip yang menjadi Garis Panduan ini adalah berpandukan
PKPA Bilangan 2 Tahun 2021, Dasar Perkongsian Sektor Awam iaitu :

Perkongsian data atas keperluan dan mendapat persetujuan;
Perkongsian data secara selamat; dan

Perkongsian data menambah nilai kepada perkhidmatan awam,
rakyat dan negara.

3.1 Prinsip Perkongsian Data Atas Keperluan dan Mendapat Persetujuan

Perkongsian data ini hanya melibatkan data yang diluluskan oleh
YPKDT mengikut prosedur yang ditetapkan bagi mengelakkan insiden
kebocoran data dan memastikan perkongsian data dengan pihak
yang sahih (credential/trusted).

3.2 Prinsip Perkongsian Data Secara Selamat

Data yang dikongsi perlu dijamin keselamatannya dan tidak boleh
didedahkan kepada pihak yang sepatutnya serta dilindungi daripada
disalah guna atau dicapai secara tidak sah, dicerobohi, digodam dan
diserang virus. Data yang didedahkan kepada pihak yang tidak
dibenarkan secara sengaja atau tidak sengaja boleh memberikan
Kesan serius kepada organisasi.

3.3 Prinsip Perkongsian Data Menambah Nilai Kepada Perkhidmatan
Awam, Rakyat dan Negara

Data Agensi perlu dimanfaatkan untuk mencipta nilai Baharu dan
memaksimumkan nilai data dari segi meningkatkan penyampaian
perkhidmatan yang berkesan kepada rakyat untuk meningkatkan
taraf hidup rakyat melalui peningkatan ekonomi, perlindungan,
Kemahiran, dan apa-apa kegunaan lain yang memberikan manfaat
kepada Masyarakat, negeri dan negara.

4. MATLAMAT PERKONGSIAN DATA

Matlamat perkongsian data YPKDT adalah seperti berikut :

(a) Memudahcara perkongsian data merentas agensi yang berkaitan di
samping mewujudkan penyelarasan antara Agensi Sektor Awam;

(b) Memastikan data yang dikongsi adalah tepat dan memberikan
manfaat kepada YPKDT mahupun pemilik data; dan

(c) Melonjakkan inovasi berpacukan data bagi memantapkan
pelaksanaan penyampaian perkhidmatan ke arah merealisasikan
perkhidmatan digital sektor awam vyang bersepadu, inklusif,
terangkum dan selamat.

5. SKOP PERKONGSIAN DATA

Skop perkongsian data yang menjadi asas pertimbangan untuk
kelulusan YPKDT merangkumi pemohon data, jenis data, set data
dan kegunaan data.

(a) Pemohon data terdiri daripada Kumpulan sasar seperti berikut :

(1)

(ii)

Agensi Awam

Kementerian atau jabatan Kerajaan di bawah Perkhidmatan
Awam Persekutuan, Perkhidmatan Awam Negeri, Pihak
Berkuasa Berkanun (Persekutuan dan Negeri), dan Pihak
Berkuasa Tempatan.

Agensi Swasta

Syarikat yang ditubuhkan di bawah Akta Syarikat 1965 dan
organisasi swasta tempatan yang sah.

(iiif) Penyelidik

(iv)

Pelajar yang menjalankan kajian atau penyelidikan di bawah
seliaan institusi Pendidikan awam dan swasta dalam negara.

Lain-lain

Antaranya individu atau pihak yang tidak dinyatakan di para
5(a), (i), (ii), (iii). Individu atau Syarikat yang telah dilantik
sebagai konsultan oleh agensi awam perlu mengemukakan
data melalui agensi yang melantik.

(b) Jenis data adalah seperti berikut :

(i)

(i)

Data mentah

Data yang diproses bagi kegunaan agensi merangkumi
maklumat peribadi tertakluk kepada Akta Perlindungan
Peribadi.

Data Statistik

Maklumat laporan dan statistik yang diproses dan dimiliki oleh
YPKDT.

7| 2025



GARIS PANDUAN PERKONGSIAN DATA YPKDT

(c) Kegunaan data yang dikongsi hendaklah bagi tujuan yang
dibenarkan seperti di bawah :

(i)

(i)

(iii)

(iv)

(v)

(vi)

Keperluan Pemegang Taruh (Stakeholders)

Permohonan data yang diperlukan untuk memenuhi keperluan
dan kehendak pemegang taruh seperti menyediakan jawapan
Dewan Undangan Negeri (DUN).

Perancangan dan Pembuatan Keputusan

Permohonan data untuk membantu pemegang taruh
membuat keputusan atau merangka dasar-dasar baharu
berdasarkan Analisa dan kajian seperti membangunkan
pekeliling, perancangan negeri atau pelan-pelan
Pembangunan.

Pemantauan Prestasi
Permohonan data untuk melaksanankan proses pemantauan
restasi agensi seperti Petunjuk Prestasi Utama (KPI) bagi

pihak Jawatankuasa Pemantauan.

Kesinambungan Proses Bisnes (Business Process
Continuity)

Permohonan data untuk keperluan hujung-ke-hujung (end-to-
end) atau proses bisnes agensi.

Kajian dan Penyelidikan

Permohonan data untuk menjalankan kajian dan penyelidikan
bagi menambah baik sosio-ekonomi dan kesejahteraan rakyat
seperti kajian pasaran buruh.

Penerbitan

Permohonan data untuk menghasilkan bahan penerbitan

umum termasuk media elektronik seperti laporan, poster,
buku dan artikel yang diterbitkan oleh agensi awam.

6. PROSEDUR PERMOHONAN DATA

Prosedur permohonan data menjelaskan syarat-syarat permohonan,

kaedah

permohonan, pertimbangan kelulusan, tanggungjawab

pemohon dan kaedah penyaluran data.

(a) Syarat-Syarat Permohonan

(i)

(i)

(iiil)

Permohonan perlu mematuhi skop perkongsian data seperti di
para 5.

Permohonan juga tertakluk kepada syarat tambahan seperti
berikut :

(A) Data yang dimohon hanyalah untuk tujuan berkaitan
dengan fungsi agensi pemohon atau keperluan
projek/system aplikasi yang dibangunkan oleh pemohon
data.

(B) Permohonan yang melibatkan data sulit, pertimbangan
kelulusan adalah tertakluk kepada Pengurusan Tertinggi
YPKDT.

(C) Permohonan akan diputuskan melalui Jawatankuasa
Penyelarasan Data YPKDT.

***data SEGERA : Penyediaan Format tambahan + Borang

: kaedah signing - surat menyurat

Pemohon data daripada pihak swasta dan penyelidik perlu
menyertakan surat sokongan daripada majikan atau institusi
Pendidikan.

(b) Kaedah Permohonan

(i)

(i)

(iii)

Proses permohonan dan mendapatkan kelulusan perkongsian
data sebagaimana di LAMPIRAN 1.

Pemohon hendaklah mengemukakan permohonan melalui
surat rasmi. Contoh sebagaimana di LAMPIRAN 2(A-C).

Kategori permohonan data yang diterima adalah seperti
berikut :

(A) Pembekalan data secara sekali Sahaja (one-off)

(iv)

Melalui email - fail dalam format txt, xIs dan csv
Melalui cetakan - hard copy

Contohnya seorang pelajar yang sedang
menjalankan penyelidikan boleh memohon data
secara rasmi. Manakala YPKDT akan memberikan
kelulusan berdasarkan Mesyuarat Jawatankuasa
Penyelarasan Perkongsian Data YPKDT melalui
surat rasmi yang menyatakan syarat-syarat
pematuhan dan penggunaan data. Rujuk
LAMPIRAN 3 : Surat Rasmi Kelulusan
Permohonan Data.

(B) Pembekalan data secara berkala atau mempunyai
tempoh masa tertentu

Sebarang

Integrasi  melalui  Application  Programming
Interface (API) / Web Services

Melalui email - fail format txt, xls, dan csv
Secure File Transfer Protocol (SFTP)
Memorandum Persefahaman (MoU) atau Nota
Kerjasama boleh digunakan bagi perkongsian data
yang mempunyai tempoh masa tertentu dan tidak
melibatkan Kesan perundangan. Pemakaian MoU
atau Nota Kerjasama adalah mengikut kesesuaian
dan persetujuan antara pihak-pihak yang terlibat.
Perjanjian perlu disemak oleh Bahagian/Pejabat
Penasihat Undang-Undang. Contoh Memorandum
Persefahaman (MoU) sebagaimana LAMPIRAN 4.

pertanyaan boleh  hubungi Jawatankuasa

Penyelarasan Data YPKDT.

(c) Pertimbangan Kelulusan

(i)

Pertimbangan kelulusan adalah berdasarkan prinsip Dasar
Perkongsian Data Sektor Awam seperti yang dinyatakan di

para 3 PKPA Bil 2 Tahun 2021 : Dasar Perkongsian
Sektor Awam sebagaimana dalam garis panduan ini.

(i)

(iii)

Permohonan yang dipertimbangkan adalah tertakluk kepada
Keputusan Mesyuarat Jawatankuasa Penyelarasan
Perkongsian Data YPKDT dan mengikut kategori permohonan
data seperti berikut :

(A) Agensi Awam

Pertimbangan kelulusan adalah untuk menyokong
Pembangunan dan pelaksanaan fungsi agensi awam
bagi memastikan penyampaian perkhidmatan awam
yang berkesan. Pada masa yang sama, perkongsian
data ini bertujuan untuk mengelakkan duplikasi dalam
pengumpulan data, mengekalkan kerahsiaan data klien
dan pengekalan single source of truth.

(B) Agensi Swasta, Penyelidik dan Lain-Lain

Permohonan data yang diluluskan hanya data berbentuk
agregat dan hasil analisis data dapat memberi manfaat
kepada Masyarakat umum. Walaubagaimana pun ia
tertakluk kepada keperluan permohonan dan kelulusan
Mesyuarat Jawatankuasa Penyelarasan Perkongsian
Data YPKDT.

YPKDT berhak untuk membuat semakan semula kelulusan dari
semasa ke semasa sekiranya berlaku ketidakpatuhan kepada
syarat-syarat permohonan seperti di para 6 (a).

(d) Tanggungjawab Pemohon

(i)

(i)

(iii)

(iv)

Data yang telah diluluskan hanya boleh digunakan bagi tujuan
permohonan yang telah ditetapkan Sahaja;

Sentiasa menjaga kerahsiaan, keselamatan dan integriti data
yang dibekalkan;

Data yang telah diluluskan tidak boleh disebarkan kepada
mana-mana pihak yang tidak diberi kebenaran melalui apa jua
cara sekalipun;

Data yang telah diluluskan tidak boleh dimanipulasi sehingga
menjejaskan maklumat data asal; dan

(v) Pemohon adalah bertanggungjawab terhadap sebarang
kemungkinan kesilapan interpretasi berkaitan dengan
penilaian dan pentafsiran data.

(e) Kaedah Penyaluran Data

(i) Kaedah penyaluran data adalah berdasarkan kategori
permohonan seperti di jadual 1.

Jadual 1 : Kategori Permohonan dan Kaedah Penyaluran Data

Bil. Kategori Kaedah Penyaluran Data
Permohonan
1. One-Off (sekali a) Melalui email - fail dalam format
Sahaja) txt, xIs dan csv

b) Cetakan / hardcopy

2. Berkala a) Integrasi  melalui  Application
Programming Interface (API) /
Web Services

b) Melalui email - fail dalam format
txt, xls

c) Csv Secure File Transfer Protocol
(SFTP)

7. TADBIR URUS PERKONGSIAN DATA

Pasukan Penyelaras Perkongsian Data (PPPD) bertanggungjawab
mempertimbang permohonan data secara one-off dan berkala. Keahlian
dan tanggungjawab PPPD adalah seperti di bawah :

(a) Keahlian
(i) Pengerusi :
o Ketua Pegawai Eksekutif, YPKDT
(ii) Pengerusi Ganti :
e Ketua Bahagian Dasar dan Penyelidikan (Penyelaras Data)
(iii) Ahli-Ahli :

e Ketua Bahagian Khidmat Pengurusan

e Ketua Bahagian Pembangunan Keluarga

e Ketua Bahagian Pembangunan Kanak-Kanak dan Remaja

e Ketua Unit Teknologi Maklumat (Pengurus dan pembekal
data)

e Ketua Unit Pembangunan Keluarga (Pemilik Data)

e Ketua Unit Pembangunan Wanita (Pemilik Data)

e Ketua Unit Pembangunan Strategik (Pemilik Data)

e Ketua Unit Pembangunan Awal Kanak-Kanak dan Remaja
(Pemilik Data)

e Ketua Unit Pembangunan OKU (Pemilik Data)

e Ketua Unit Komunikasi Korporat

(iv) Urus Setia :
e Ketua Unit Kajian dan Penyelidikan
(b) Tanggungjawab Pasukan Penyelaras Perkongsian Data
(PPPD)

(i) Mempertimbangkan dan meluluskan permohonan data;

(i) Menyediakan pelaporan permohonan data untuk kegunaan
pengurusan YPKDT;

(iiilMenyedia dan mengemaskini prosedur permohonan data yang
melindungi kepentingan YPKDT dan pemohon data (sekiranya
perlu); dan

(iv) Memaklumkan Keputusan permohonan data kepada pemohon
data melalui surat kelulusan.

(c) Kekerapan Mesyuarat

(i) Tertakluk kepada keperluan dan permohonan yang diterima.

8. CARTA ALIR PENYELARASAN PERMOHONAN DATA

Carta alir penyelarasan permohonan data adalah seperti di LAMPIRAN 1.

!

Urus setia PPPD terima permohonan

\ 4

Urus setia PPPD semak permohonan

Y

-

Urus setia PPPD dapatkan maklumat tambahan
daripada pemohon data

tidak

Ya

< Kekerapan permohonan

!

Sekali (on-off)

!

PPPD Menyediakan mesyuarat penyelarasan
permohonan data Bersama pemilik data dan pengurus
data

!

/\

Keputusan permohonan

Tidak lulus

!

Pemakluman
permohonan tidak lulus

Tamat

>

Berkala / integrasi

I

Pemilik data selaras perbincangan
awal Bersama pengurus data dan
pemohon (jika perlu)

. I

lulus ——» Pemakluman permohonan lulus

I

Pengurus dan Pemilik data
mengadakan perbincangan keperluan
teknikal permohonan data Bersama

Penyediaan dan penyerahan data

4

(PPPD : Pasukan Penyelaras Perkongsian Data)

LAMPIRAN 2(A)
CONTOH SURAT RASMI PERMOHONAN DATA

Contoh (1) Surat Rasmi Permohonan Data G2G (Government to
Government)

<< Kepala Surat Agensi >>

Ruj. Tuan :
Ruj. Kami :
Tarikh :

Ketua Pegawai Eksekutif

<<Nama Agensi Pembekal Data>>
<<Alamat Pejabat Agensi Pembekal Data>>
79603 Iskandar Puteri,

Johor.

Tuan/Puan,

PERMOHONAN DATA YAYASAN PEMBANGUNAN KELUARGA DARUL TA'ZIM
(YPKDT) UNTUK KEGUNAAN <<BERKAITAN DATA YANG DIPOHON>>

Dengan segala hormatnya perkara di atas adalah dirujuk / merujuk kepada
perbincangan antara pihak tuan/puan dengan pihak kami yang telah diadakan
pada <<tarikh>> di <<Lokasi perbincangan>>berkaitan perkara di atas.

2. <<Contoh ayat permohonan - nyatakan tujuan permohonan>>, sukacita
dimaklumkan bahawa pihak pengurusan <<nyatakan agensi>> sedang dalam
fasa Pembangunan Kajian Rintis terhadap usahawan Wanita di kalangan golongan
Ibu Tunggal dan B40 di Negeri Johor. Fasa Pembangunan ini hanya dapat
dilaksanakan dengan mendapatkan data daripada agensi tuan/puan.

3. <<Contoh ayat permohonan - perincian data yang
diperlukan>>Sehubungan dengan itu, pihak kami memohon untuk mendapatkan
data-data berkenaan daripada agensi tuan/puan seperti penjelasan dalam
lampiran. <<Nota : Lampiran bergantung kepada ketetapan keperluan
maklumat oleh agensi oleh Agensi Pembekal Data seperti borang
permohonan dan maklumat/penjelasan medan data yang diperlukan.>>

4, Pihak kami amat berbesar hati sekiranya pihak tuan/puan dapat
menimbang dan meluluskan permohonan ini. Sebarang pertanyaan lanjut
berhubung dengan perkara ini boleh dikemukakan kepada pegawai seperti yang
berikut :

Nama
Jawatan
Bahagian
No. Telefon

E-mel

5. Kerjasama dan perhatian tuan/puan dalam perkara ini amatlah dihargai dan
didahului dengan ucapan terima kasih.

Sekian.
“"BERKHIDMAT UNTUK NEGARA"”

Saya yang menjalankan Amanabh,

Pengarah
Bahagian .................. .
No. tel : 07- oo,

E-mel : abcd@agensikerajaan.gov.my

s.k. Pengarah .......... .

LAMPIRAN 2(B)

Contoh (2) Surat Rasmi Permohonan Data G2B (Government to
Business)

<<Kepala Surat Syarikat/Institusi Pengajian Swasta/NGO>>

Ruj. Tuan
Ruj. Kami
Tarikh :

Ketua Pegawai Eksekutif

<<Nama Agensi Pembekal Data>>

<<Alamat Pejabat Pembekal Data>>

Kota Iskandar,

Johor.

Tuan/puan,

PERMOHONAN DATA <<NAMA AGENSI PEMBEKAL DATA>> UNTUK
KEGUNAAN <<NAMA PROJEK ATAU APLIKASI YANG AKAN
MENGGUNAKAN DATA YANG DIPOHON>>

Dengan segala hormatnya saya merujuk Keputusan mesyuarat/perbincangan
antara pihak tuan/puan dengan pihak kami yang telah diadakan pada <<tarikh>>
di <<Lokasi perbincangan>> berkaitan perkara di atas.

2. <<Contoh ayat permohonan - nyatakan tujuan permohonan>> Sukacita
dimaklumkan bahawa Projek A sedang dalam fasa pembangunan bagi modul x
untuk memberikan kemudahan kepada individu untuk memohon, menyemak dan
membuat pembayaran berkaitan. Modul ini hanya dapat dilaksanakan dengan
mendapatkan data daripada agensi tuan/puan.

3. <<Contoh ayat permohonan - perincian data yang diperlukan>>
Sehubungan dengan itu, pihak kami memohon untuk mendapatkan data-data
berkenaan daripada agensi tuan/puan. Maklumat Syarikat, keperluan projek dan
penjelasan keperluan data adalah seperti di lampiran. <<Nota : Lampiran
bergantung kepada ketetapan keperluan maklumat oleh agensi Pembekal Data
seperti borang permohonan dan maklumat/penjelasan medan data yang
diperlukan.>>

4, Pihak kami amat berbesar hati sekiranya pihak tuan/puan dapat
menimbang dan meluluskan permohonan ini. Sebarang pertanyaan lanjut
berhubung dengan perkara ini boleh dikemukakan kepada pegawai seperti yang
berikut :

Nama
Jawatan

Jabatan/Unit
No Telefon

E-mel

5. Kerjasama dan perhatian tuan/puan dalam perkara ini amatlah dihargai dan
didahului dengan ucapan terima kasih.

Sekian.

Saya yang menjalankan amanabh,

Pengarah Urusan
No Tel : 07-XXXXXXX
E-mel : abcdef@agensi swasta.com.my

LAMPIRAN 2(C)

Contoh (3) Surat Rasmi Permohonan Data G2C (Government to Citizens)

<<Nama dan Alamat penuh pemohon>>

Tarikh

Ketua Pegawai Eksekutif

<<Nama Agensi Pembekal Data>>

<<Alamat Pejabat Agensi Kerajaan Pembekal Data>>
Kota Iskandar,

79603 Isandar Puteri,

Johor.

Tuan/puan,

PERMOHONAN DATA <<NAMA AGENSI PEMBEKAL DATA>> UNTUK
KEGUNAAN <<TUJUAN MENGGUNAKAN DATA YANG DIPOHON>>

Dengan segala hormatnya saya merujuk perkara di atas.

2. <<Nyatakan ringkasan diri>>, Saya <<nama, kad pengenalan>> ialah
seorang penulis buku ilmiah dan sedang menyiapkan buku berkenaan ..... >>,
< <Nyatakan tujuan permohonan data>> Antara data yang diperlukan bagi buku
ini ialah data ..... daripada agensi.

3. <<Contoh ayat permohonan - perincian data yang
diperlukan>>Sehubungan dengan itu, saya memohon untuk mendapatkan data-
data berkenaan daripada agensi tuan/puan. Maklumat saya, dan penjelasan
keperluan data adalah seperti dalam lampiran. <<Nota : Lampiran bergantung
kepada ketatapan keperluan maklumat oleh agensi Pembekal Data
seperti borang permohonan dan maklumat/penjelasan medan data yang
diperlukan.>>

4, Saya amat berbesar hati sekiranya pihak tuan dapat menimbang dan
meluluskan permohonan ini. Kerjasama dan perhatian tuan/puan dapat
menimbang dan meluluskan permohonan ini. Kerjasama dan perhatian dalam
perkara ini amatlah dihargai dan didahului dengan ucapan terima kasih.

Sekian.

Nama Penuh
No. Tel : XXX-XXXXXXX
E-mel : abcdefg@gmail.com

LAMPIRAN 3
CONTOH (1) SURAT RASMI KELULUSAN PERMOHONAN DATA
<<Kepala Surat Agensi>>

Ruj. Tuan
Ruj. Kami
Tarikh

<<Nama Agensi/Nama Pemohon Data>>
<<Alamat Agensi/Alamat Pemohon Data>>

Tuan/puan,

KELULUSAN PERMOHONAN DATA UNTUK KEGUNAAN <<NAMA PROJEK
ATAU APLIKASI YANG AKAN MENGGUNAKAN DATA YANG DIPOHON>> /
<<TUJUAN MENGGUNAKAN DATA YANG DIPOHON>>

Dengan segala hormatnya <<surat permohonan data>> berkaitan perkara di atas
adalah dirujuk.

2. Sukacita dimaklumkan bahawa <<Nama Agensi Pembekal Data>> dengan
ini bersetuju untuk membekalkan data sepertimana yang dimohon oleh pihak
tuan/puan seperti dalam lampiran. Penggunaan data ini tertakluk kepada syarat-
syarat yang ditetapkan seperti yang berikut :

<contoh syarat>

(i) Data yang diluluskan ini hanya boleh digunakan bagi tujuan
penggunaan <<justifikasi keperluan>>;
(i) Data yang diluluskan ini adalah berdasarkan data semasa. Pihak

kami tidak akan bertanggungjawab ke atas perubahan data dan
Kesan penggunaan data berkenaan;

(iii) Data yang diluluskan ini tidak boleh diserahkan atau dikongsi
dengan pihak lain;

(iv) Data yang diluluskan ini tidak boleh dimanipulasi sehingga
menjejaskan maklumat data asal;

(v) Sebarang terbitan/pelaporan yang menggunakan data diluluskan
ini hendaklah dinyatakan sumber agensi pembekal data;

(vi) Pihak kami mempunyai hak membuat semakan semula kelulusan
dan terma kelulusan dari semasa ke semasa bergantung kepada
situasi;

(vii) Pihak kami turut mempunyai hak untuk membtalkan kelulusan ini

sekiranya didapati bahawa pihak tua/puan telah melanggar terma
kelulusan yang dinyatakan di dalam surat ini; dan

(viii) Pihak kami turut mempunyai hak untuk mengambil tindakan jika
berlakunya perlanggaran kepada syarat perkongsian.

2. Sebarang pertanyaan lanjut boleh dkemukakan kepada <<alamat e-mail
Bahagian/Unit berkaitan>>.

3. Segala kerjasama pihak tuan/puan dari aspek pemeliharaan dan
penggunaan data-data yang dikongsikan ini dengan sebaik mungkin demi
kepentingan bersama dan perkhidmatan Sektor Awam umumnya amatlah dihargai
dan didahului dengan ucapan terima kasih.

Sekian.

"BERKHIDMAT UNTUK NEGARA"
Saya yang menjalankan amanah,

Pengarah/Ketua Pegawai Eksekutif
<<Nama Agensi>>

No Tel. : 07-XXXXXXX

E-mel : abcdefg@agensi kerajaan.gov.my

S.Ke (yang berkaitan)

CONTOH (2) SURAT RASMI KELULUSAN PERMOHONAN DATA
(PERMOHONAN DATA DITOLAK)

<<Kepala Surat Agensi>>
Ruj. Tuan
Ruj. Kami
Tarikh
<<Nama Organisasi/Nama Pemohon Data>>
<<Alamat Organisasi/Alamat Pemohon Data>>
Tuan/puan,

<<TAJUK SURAT PERMOHONAN DATA<<

Dengan segala hormatnya surat tuan <<no. rujukan>>bertarikh <<tarikh>>
mengenai perkara di atas adalah dirujuk.

2. Dimaklumkan bahawa <<Nama Agensi Pembekal Data>> telah meneliti
permohonan tuan/puan dan dukacita dimaklumkan bahawa <<Nama Agensi
Pembekal Data>>tidak dapat membekalkan data seperti mana yang dimohon oleh
pihak tuan/puan.

Sekian, Terima kasih.

"BERKHIDMAT UNTUK NEGARA”

Saya yang menjalankan amanabh,

Pengarah / Ketua Pegawai Eksekutif,
<<Nama Agensi>>

No. Tel : 07-XXXXXXX

E-mel : abcdefg@organisasi.gov.my

LAMPIRAN 4

CONTOH MEMORANDUM PERSEFAHAMAN (MoU)

MEMORANDUM PERSEFAHAMAN

ANTARA

<<NAMA PENUH AGENSI>>

DAN

<<NAMA PENUH AGENSI>>

ISI KANDUNGAN

BIL. PERKARA MUKA SURAT

1. OBJEKTIF

2. SKOP KERJASAMA

3. KESAN MEMORANDUM PERSEFAHAMAN

4, PERJANJIAN TAMBAHAN KEPADA  MEMORANDUM
PERSEFAHAMAN

5. PERKIRAAN KEWANGAN

6. PERLINDUNGAN HAK HARTA INTELEK

7. KERAHSIAAN

8. TEMPOH DAN PENAMATAN

9. PENYELESAIAN PERTIKAIAN

10. NOTIS

11. PINDAAN

MEMORANDUM PERSEFAHAMAN (selepas ini disebut sebagai "MoU”) ini dibuat
pada .......cccoeeieeiiee e <<Tarikh MoU>>

ANTARA

<<NAMA PENUH AGENSI 1>> sebuah agensi di bawah <<kementerian>>dan
beralamat <<Alamat penuh Agensi 1>> (selepas ini disebut sebagai <<("NAMA
SINGKATAN AGENSI 1”)>> di satu pihak,

DAN

<<NAMA PENUH AGENSI 2>> sebuah agensi di bawah <<kementerian>>dan
beralamat di <<Alamat Penuh Agensi 2> > (selepas ini disebut sebagai <<(*NAMA
SINGKATAN AGENSI 2>> di satu pihak yang lain.

<<("NAMA SINGKATAN AGENSI 1”")>> dan <<("NAMA SINGKATAN AGENSI
2")>>selepas ini disebut sebagai “Pihak” atau “Pihak-pihak”.

BAHAWASANYA :

A. <<(*NAMA SINGKATAN AGENSI 1”)>> ialah sebuah agensi kerajaan yang
meneraju pembangunan keluarga, Wanita dan sosial .........ccccooceiveciiec e

B. <<(“*NAMA SINGKATAN AGENSI 2")>> ialah sebuah agensi .......................0.
C. Pihak-pihak dengan ini adalah berhasrat untuk meningkatkan kerjasama bagi
....................................... tertakluk kepada undang-undang dan dasar yang

berkuatkuasa serta berdasarkan terma yang terkandung dalam MoU ini.

D. Pihak-pihak dengan ini akan pada setiap masa untuk kepentingan bersama
berusaha untuk memastikan kejayaan MoU ini.

MEMORANDUM INI MEREKODKAN KEFAHAMAN KEDUA-DUA PIHAK
SEPERTI YANG BERIKUT :

1.0 OBIJEKTIF

Tertakluk kepada undang-undang, peraturan-peraturan, kaedah-kaedah
dan dasar-dasar Kerajaan yang berkuatkuasa dari semasa ke semasa:

1.1

1.2

1.3

1.4

1.5

Pihak-pihak berdasarkan kesaksamaan dan faedah bersama dan
tertakluk kepada undang-undang dan dasar yang berkuatkuasa di
Malaysia serta terma yang terkandung di dalam MoU ini, bersetuju
untuk :

(a) Berkongsi data di antara <<("NAMA SINGKATAN AGENSI
1")>> dan <<(”"NAMA SINGKATAN AGENSI 2")>> bagi tujuan

(b) Membolehkan <<("NAMA SINGKATAN AGENSI

Pihak-pihak juga bersetuju bahawa MoU ini akan bertindak sebagai
rangka kerja am bagi melaksanakan aktiviti antara pihak-pihak.

Pihak-pihak memahami bahawa sekiranya aktiviti tersebut hendak
dilaksanakan, butiran pelaksanaan setiap projek perlulah
diperincikan dan dipersetujui secara bersama.

Pihak-pihak juga bersetuju bahawa senarai tanggungjawab dan
aktiviti yang dinyatakan di dalam MoU ini boleh ditambah dari
semasa ke semasa dengan persetujuan bersama Pihak-pihak.

Sebarang bentuk bidang kerjasama yang wujud daripada MoU ini
hendaklah diaturkan oleh Pihak-pihak yang terlibat dan akan
ditentukan selepas dari ini di dalam perjanjian yang berasingan.

2.0 SKOP KERJASAMA

2.1

Tertakluk kepada undang-undang, peraturan-peraturan, kaedah-
kaedah dan dasar-dasar Kerajaan yang berkuatkuasa dari semasa ke
semasa dan bertindak dalam objektif dan skop kerjasama yang telah
dipersetujui  oeh Pihak-pihak, kuasa, kepentingan  dan
tanggungjawab, dan berdasarkan prinsip-prinsip saling
menghormati, kesamarataan dan timbal balik bagi menjayakan MoU

3.0

4.0

5.0

ini, Pihak-pihak bersetuju untuk mewujudkan kerjasama seperti yang
berikut :

<<("NAMA SINGKATAN AGENSI 1”)>>bertanggungjawab untuk :
(a) Menyediakan data .........c....ccoceeee

(b) Memastikan data dalam bentuk .......ccccccocceee.

<<(“"NAMA SINGKATAN AGENSI 2”)>>bertanggungjawab untuk :
(a) Menyediakan data ........cc...ccceoee

(b) Memastikan data dalam bentuk ..........................

KESAN MEMORANDUM PERSEFAHAMAN

3.1

Pemeteraian MoU ini hanya merekodkan hasrat Pihak-Pihak untuk
bekerjasama dan tidak bertujuan mewujudkan obligasi di bawah
Undang-Undang kebangsaan atau undang-undang antarabangsa dan
tidak mewujudkan obligasi yang mengikat antara Pihak-Pihak, sama
ada secara tersurat atau tersirat.

PERJANJIAN TAMBAHAN KEPADA MEMORANDUM PERSEFAHAMAN

4.1

Pihak-Pihak dengan ini adalah dibenarkan untuk memasuki
perjanjian tambahan kepada MoU ini sekiranya dirasakan perlu.

PERTIKAIAN KEWANGAN

5.1

5.2

MoU ini tidak akan memberikan sebarang implikasi Kewangan kepada
Pihak-Pihak.

Sekiranya Pihak-Pihak bersetuju untuk mengadakan program atau
aktiviti yang memerlukan kos dan perbelanjaan khas, Pihak-Pihak
bersetuju untuk mengadakan perbincangan dan mencapai
persetujuan bersama terhadap tanggungan kos dan perbelanjaan
tersebut sebelum sebarang program atau aktiviti dimulakan.

6.0 PERLINDUNGAN HAK HARTA INTELEK

6.1

6.2

6.3

6.4

Perlindungan hak-hak harta intelek hendklah dikuatkuasakan
menurut undang-undang dan peraturan Malaysia.

Sebarang penggunaan nama, logo dan/atau lambang rasmi
<<("NAMA SINGKATAN AGENSI 1”) atau ("NAMA SINGKATAN
AGENSI 2”)>>, dalam hal yang berkenaan, pada sebarang terbitn,
dokumen dan/atau kertas kerja adalah dilarang tanpa mendapat
kebenaran bertulis daripada pihak yang tu lagi

Tanpa menyentuh mana-mana perkara dalam sub-artikal 4.1 di atas,
semua maklumat, makluman, kepakaran termasuk semua reka
bentuk, pelan-pelan, taksiran, kajian semula, analisis, penyelesaian,
keputusan, penemuan, pembangunan dan penambahbaikan
berkaitan dengan sebarang proses dan/atau produk yang dicapai
atau dibangunkan;

(a) Secara Bersama-sama oleh Pihak-Pihak, atau apa-apa hasil
penyelidikan yang diperoleh secara Bersama, akan dimiliki
secara Bersama di antara Pihak-Pihak atau mengikut terma
yang akan dipersetujui Bersama;

(b) Secara bersendirian atau berasingan oleh <<(*NAMA
SINGKATAN AGENSI 1”)>>, atau apa-apa hasil penyelidikan
yang diperoleh secara bersendirian atau berasingan oleh
<<("NAMA SINGKATAN AGENSI 1”)>> atau <<("NAMA
SINGKATAN AGENSI 2”)>>, hendaklah dimiliki sepenuhnya
oleh salah satu Pihak tersebut; dan

Pihak-Pihak bersetuju bahawa penghargaan dan pengiktirafan akan
diberikan kepada <<(*NAMA SINGKATAN AGENSI 1”)>> dan
<<("NAMA SINGKATAN AGENSI 2”")>> dalam semua penerbitan
(Sekiranya ada).

7.0 KERAHSIAAN

7.1

Pihak-Pihak hendaklah beraku janji untuk menjaga kerahsiaan
dokumen, maklumat dan lain-lain data yang diterima atau disalurkan
kepada Pihak satu lagi sepanjang tempoh masa berkuatkuasanya
MoU ini atau perjanjian lain yang dibuat menurut Mol ini.

8.0

9.0

10.0

7.2

Pihak-Pihak beretuju agar peruntukan Artikel ini hendaklah mengikat
sepanjang tempoh masa yang akan diperetujui antara Pihak-Pihak
meskipun MoU ini ditamatkan.

TEMPOH DAN PENAMATAN

8.1

8.2

8.3

Memorandum Persefahaman ini akan berkuatkuasa selama dua (2)
tahun dari tarikh MoU ini ditandatangani. Semua akujanji yang
diberikan akan sah sepanjang tempoh dua (2) tahun tertakluk
kepada kajian semula dan ubahsuaian seperti yang telah dipersetujui
bersama.

Walau apa-apa jua dalam Perkara ini, MoU ini boleh ditamatkan pada
bila-bila masa oleh mana-mana Pihak dengan memberikan sekurang-
kurangnya tiga (3) bulan notis bertulis kepada Pihak yang satu lagi.

Selaras dengan peruntukan undang-undang dari semasa ke semasa,
Pihak-Pihak adalah berhak ke atas dasar keselamatan negara,
kepentingan nasional, pihak awam atau kesihatan awam untuk
menggantung sementara, sama ada semua atau sebahagian
pelaksanaan kepada MoU ini yang mana penggantungan tersebut
hendaklah berkuatkuasa secara serta merta setelah Pihak-Pihak yang
lagi satu menerima notis bertulis berhubung dengan perkara di atas.

PENYELESAIAN PERTIKAIAN

9.1 Sebarang perbezaan atau pertikaian di antara Pihak-Pihak berkenaan
daripada pentafsiran dan/atau pelaksanaan dan/atau pemakaian
mana-mana perkara dalam MoU ini hendaklah diselesaikan secara
baik melalui rundingan atau perbincangan.

NOTIS

10.1 Sebarang notis dan bentuk komunikasi yang hendak diserahkan atau

disampaikan kepada Pihak-Pihak hendaklah dihantar kepada Pihak
berkenaan ke alamat yang dinyatakan di bawah ini sama ada secara
pos berdaftar, e-mel, faks atau melalui tangan dan notid tersebut
hendaklah disifatkan telah diterima oleh penerima setelah notis
tersebut diakui terima oleh Pihak-Pihak.

<<Nama Penuh Agensi 1>>:
<<Alamat Penuh Agensi 1>>

11.0

10.2

Telefon :
Faksimili :
E-mel :

<<Nama Penuh Agensi 2>>:
<<Alamat Penuh Agensi 2>>

Telefon :
Faksimili :
E-mel :

Sebarang pertukaran alamat mana-mana Pihak hendaklah
dimaklumkan kepada Pihak satu lagi dengan memberikan notis
bertulis dalam tempoh 14 hari vekerja selepas pertukaran tersebut.

PINDAAN

11.1

11.2

11.3

11.4

Salah satu Pihak adalah dibolehkan untuk memohon secara bertulis
untuk semakan semula, pindaan atau ubahsuaian kandungan MoU
ini.

Sebarang semakan semula, pindaan atau ubahsuian dan hendaklah
dipersetujui oleh Pihak-Pihak dan persetujuan tersebut hendaklah
dibuat dalam bentuk bertulis dan selepas daripada ini akan menjadi
sebahagian daripada MoU ini.

Setiap semakan semula, pindaan atau ubahsuaian hendaklah
berkuatkuasa dari tarikh yang dipersetujui oleh Pihak-Pihak yang
terlibat.

Sebarang semakan semula, pindaan atau ubahsuaian hendaklah
tidak memprejudiskan hak-hak dan obligasi-obligasi yang wujud

daripada atau berdasarkan MoU ini sebelum atau pada tarikh
semakan semula, pindaan atau ubahsuaian dibuat.

[Baki muka surat ini dibiarkan kosong]

PADA MENYAKSIKAN HAL YANG TERSEBUT DI ATAS, Pihak-Pihak kepada
MoU ini menurunkan tandatangan pada tarikh yang mula tersebut di atas.

Ditandatangani oleh ¥
Dan bagi pihak

<<Nama Penuh Agensi>> } ...

Nama
Jawatan

Disaksikan oleh P
Nama :
Jawatan

Ditandatangani oleh s

Dan bagi pihak

<<Nama Penuh Agensi>> } ..
Nama
Jawatan

Disaksikan oleh PP
Nama :
Jawatan

% %k %

**BAHAGIAN DASAR & PEYELIDIKAN, YPKDT
Tarikh : 10 Mei 2025

